
Naalakkersuisut Inatsisartut suleriaasianni § 33, imm. 4 naapertorlugu aalajangiiffigisassatut 

siunnersuummik imaattumik matumuuna Inatsisartunut saqqummiussaqarput:  

 

 

Siunnersuut: Inatsisartut aalajangiiffigisassaattut siunnersuut Namminersorlutik 

Oqartussat akuersissutigigaat Atom-ip nukinganik sakkoqarluni 

pinerliiniartoqartarneranut akiunermut Nunarsuarmioqatigiit isumaqatigiissutaat 

(Inuussutissarsiornermut, Suliffeqarnermut, Niuernermut Nunanullu Allanut 

Naalakkersuisoq) 

 

Tunngavilersuut  

Siunnersuut inassuteqaatit arlaqartut ”Uran-imik piiaaneq aamma avammut niueruteqartarneq 

pillugu nalunaarusiaq”-mi nalunaarneqarsimasut ilagaat.  

 

Isumaqatigiissutip imaa: 

Isumaqatigiissut atom-ip nukinganik sakkoqarluni pinerliiniartarnerup pinerluttuliornertut 

isigineqartarnissaanik pingaarnertut siunertaqarpoq, kiisalu isumannaarniarneqarluni politiit 

aamma eqqartuussiveqarnermi oqartussaasut atom-ip nukinganik sakkoqarluni pinerliiniar-

toqarsinnaanera pinngitsoortinniarlugu suleqatigiinnissaat. Tassanilu immikkoortoq 

pingaartoq tassaavoq nunat ilaasortaasut iliuutsinik qinngornernik ulorianartunik ilaqartumik 

iliuuseqartoqarsinnaanerata pinerlunnertut isigineqarnissaanik aalajangersagaliortarnerat, 

tamanna inunnik, illuutinik imaluunniit avatangiisinik ajoqusiinissamik siunertaqarsimappat.  

 

Allaffissornikkut aningaasaqarnikkullu pisortat ingerlatsinerannut kingunerisassai 

Isumaqatigiissutip akuersissutigineqarneranut atatillugu Kalaallit Nunaanni pinerluttaalisitsi-

nermut inatsimmi allannguuteqartitsisoqassaaq.  

 

Inuussutissarsiortunut allaffissornikkut aningaasaqarnikkullu kingunerisassai 

Soqanngilaq 

 

Attaveqarfigisassat 

Oqaaseqaatip akuersissutigineqareerneratigut pisortaqarfiit suliami susassaqartut 

attavigineqassapput Kalaallit Nunaanni atortuulersitsinissaq siunertaralugu.  

Tusarniaaneq 

Inatsisartut aalajangiiffigisassaattut siunnersuut Naalakkersuisut tusarniaasarnernut 

quppersagaanni saqqummiunneqarsimavoq piffissami 12. juni-miit 6. aggustimut 2015. 

Tusarniaassut tiguneqarsimanngilaq. 

 

Taamatut oqaaseqarluta Naalakkersuisut inassutigissavaat Inatsisartut aalajangiutissagaat 

Namminersorlutik Oqartussat  Atom-ip nukinganik sakkoqarluni pinerliiniartoqartarneranut 

akiunermut Nunarsuarmioqatigiit isumaqatigiissutaat akuersissutigineqassasoq.  

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussaq: 

1) Atomip nukinganik qunusiarinninnikkut anguniagaqarnerup akio-rneqarnissaa pillugu 

nunat tamalaani isumaqatigiissutip 13. april 2005-imeersup eqikkarnera 

2) Atom-ip nukinganik sakkoqarluni pinerliiniartoqartarneranut akiunermut 

Nunarsuarmioqatigiit isumaqatigiissutaat 

 


